
				এই পাতাটির মুদ্রণ সংশোধন করা প্রয়োজন। 
8 R 8 cदांशांद्दे रुिद्ध ।
অন্য দিকে বাদ্য সমারোহে জঙ্গমদের ভোজ লাগিয়া গিয়াছে । মৃত্যুর পর দেহ পুষ্প চন্দন বসন ভূষণে সজ্জিত হইয়া বিমানে করিয়া সমাধি স্থলে সমানীত হয়। সম্মুখে বাদ্যের ঘটা, পশ্চাতে শবযাত্রী চলিয়াছে। পুরোহিতদিগের এমনি প্ৰভুত্ব যে গুরুর পাদোদক মৃতদেহের উপর সিঞ্চিত হয় ও শিবের প্রতি
তঁহার আজ্ঞাপত্ৰ দেহোপরি সংলগ্ন হয় । সে পত্ৰ প্ৰাপ্তি মাত্র মহাদেব জীবাত্মাকে নিজ নিকেতনে সাদরে ডাকিয়া লইবেন এই বিশ্বাস। সমাধি স্থলে পুরোহিতেরা উপস্থিত থাকিয়া আত্মার সদগতি সাধনের বিহিত উপায় যোজনা করিতে থাকেন ।
ভারতবর্ষের দক্ষিণ পশ্চিম স্থিত কর্ণাট প্রদেশে এই সম্প্রদায় ক্রমশঃ প্ৰাদুভূত হইয়া মহারাষ্ট্র গুজরাত ও অন্যান্য দেশে বিস্তুত হইয়া পড়িয়াছে।
মুসলমান বোম্বাই বাসীর পঞ্চমাংশ মুসলমান । মুসলমানদের প্রধান দুই শ্রেণী—সুন্নী ও সিয়া । মহম্মদের উত্তরাধিকারী কালিফদের লইয়া এই দুই সম্প্রদায়ের মতভেদ । সুন্নী মুসলমানেরা আবুবকর, ওমার প্রভৃতি পরম্পরাগত ইমামগণের প্ৰতি বিশ্বাস ও ভক্তি স্থাপন করে। সিয়া মুসলমানদের বিশ্বাস এই যে, মহম্মদের জামাতা—তাহার প্ৰিয়তম দুহিতা ফতোমার স্বামী যে আলী তিনিই তঁহার সিংহাসনাধিকারী যথার্থ ইমাম | আলির অভাগা পুত্রদ্বয় হাসেন হোসেন শক্রহস্তে-নিহত হয়, এই ঘটনা স্মরণ করিয়া মহরমের সময় সিয়া মুসলমানের বক্ষণঘাত ও আৰ্ত্তনাদ দ্বারা হৃদয়-বিদারক শোক প্ৰকাশ করিয়া

	        এই পাতাটি অন্য কোনো ভাষায় উপলব্ধ নয়।

